BENGTSSON

DIGRIET TAL-QORTI TAL-GUSTIZZJA (Il-Hames Awla)
24 ta’ Marzu 2011 #

Fil-Kawza C-344/09,

li ghandha bhala suggett talba ghal decizjoni preliminari skont 1-Artikolu 234 KE,
imressqa mill-Mora kommun, Miljé- och hilsoskyddsndmnden (I-Isvezja), permezz
ta’ decizjoni tat-2 ta’ Gunju 2009, li waslet fil-Qorti tal-Gustizzja fil-21 ta’ Awwissu
20009, fil-kuntest tal-ezami ta’ Iment ipprezentat minn

Dan Bengtsson

IL-QORTI TAL-GUSTIZZJA (1l-Hames Awla),

komposta minn E. Levits, li qed jagixxi bhala President tal-Flames Awla, M. Safjan
(Relatur) u M. Berger, Imhallfin,

Avukat Generali: ]. Mazk,
Registratur: A. Calot Escobar,

* Lingwa tal-kawza: I-Isvediz.

wara li semghet lill-Avukat Generali,

taghti l-prezenti

Digriet

It-talbaghaldecizjonipreliminaritirrigwardal-interpretazzjonitar-Rakkomandazzjoni
tal-Kunsill 1999/519/KE, tat-12 ta’ Lulju 1999, dwar il-limitazzjoni tal-esponiment
tal-pubbliku generali ghall-kampijiet elettromanjeti¢i (0 Hz sa 300 GHz) (GU L 199,
p- 59), fid-dawl tal-Artikolu 174(2) KE.

Din it-talba giet ipprezentata mill-Mora kommun, Miljé- och hilsoskyddsndmnden
(kummissjoni tal-protezzjoni tal-ambjent u tas-sahha tal-komun ta’ Mora), wara li
tressqet talba quddiemha minn D. Bengtsson sabiex jitnaqqas il-livell ta’ radjazzjoni
mhux jonizzata mahrug mill-bazijiet tal-operaturi ta’ telefonija mobbli stabbiliti vicin
tar-residenza tieghu.

Il-kawza princ¢ipali u d-domanda preliminari

Mid-de¢izjoni tar-rinviju u mill-osservazzjonijiet ipprezentati lill-Qorti tal-Gustizzja
jirrizulta li, waqt is-sena 2006, D. Bengtsson, residenti fil-komun ta’ Mora, indirrizza
Iment lill-Mora kommun, Miljé- och hilsoskyddsndmnden, li fih afferma li kien

qed ibati bi problemi ta’ sahha serji kkawzati minn espozizzjoni ghar-radjazzjoni
mhux jonizzata mahruga mill-bazijiet ta’ telekomunikazzjoni u ta’ xandir ta’ data
bil-wireless stabbiliti vicin tar-residenza tieghu. Huwa talab li jigi implementat il-
princ¢ipju ta’ prekawzjoni u li jigu ordnati mizuri intizi sabiex titnaqqas l-espozizzjoni
tar-residenza tieghu ghal din ir-radjazzjoni.

II-Mora kommun, Miljé- och hilsoskyddsndmnden, hija kummissjoni municipali
responsabbli ghas-sorveljanza fil-qasam tal-protezzjoni tal-ambjent u tas-sahha
fil-komun ikkoncernat, li ghandha bhala funzjoni li tadotta l-mizuri korrettivi
necessarji. Abbazi ta’ dan, hija ghandha b'mod partikolari tissorvelja l-bazijiet tat-
telekomunikazzjoni u tax-xandir ta’ data bil-wireless.

L-Artikolu 9 tal-Kapitolu 26 tal-Ligi 1998:808, li tistabbilixxi kodici tal-ambjent
[miljobalken (1998:808)], jikkonferixxi fuq il-kummissjonijiet municipali bhall-Mora
kommun, Miljé- och hilsoskyddsndmnden, is-setgha sabiex tindirizza lill-operaturi
bordnijiet, kif ukoll setgha ta’ projbizzjoni. Bl-applikazzjoni tal-Artikolu 14 tal-
Kapitolu 26 ta’ din il-ligi, tali mizuri ta’ ordni jew ta’ projbizzjoni jistghu jinghataw
flimkien ma’ sanzjonijiet pekunjarji.

Skont 1-Artikolu 1 tal-Kapitolu 19 tal-imsemmija ligi, id-de¢izjonijiet tal-imsemmija
kummissjonijiet municipali jistghu jkunu s-suggett ta’ Iment quddiem il-Lénsstyrelse
(I-Awtorita Regjonali), u d-decizjonijiet ta’ din tal-ahhar jistghu mbaghad ikunu
s-suggett ta’ azzjoni quddiem il-Miljodomstolen (II-Qorti Ambjentali).

L-operaturi tat-telefonija mobbli li ghandhom il-bazijiet taghhom installati vicin
tar-residenza ta’ D. Bengtsson gew mistiedna mill-Mora kommun, Milj6- och
héilsoskyddsndmnden, sabiex jipprezentaw l-osservazzjonijiet taghhom fuq l-ilment
tieghu. P'dan ir-rigward, dawn l-operaturi kollha affermaw li rrispettaw il-legizlazzjoni
fis-sehh peress li l-espozizzjoni ta’ radjazzjoni kienet inqas mil-livell ta’ referenza

previst mir-rakkomandazzjoni 1999/519. Konsegwentement, huma ma pprocedewx
volontarjament ghal tnaqqis tar-radjazzjoni mhux jonizzata sa livell ikkunsidrat bhala
accettabbli mill-persuna li tilmenta.

Brisposta ghall-osservazzjonijiet tal-imsemmija operaturi ta’ telefonija mobbli,
D. Bengtsson enfasizza li I-imsemmija livelli ta’ referenza jindikaw biss fuq liema
espozizzjonijiet gie pprovat xjentifikament effett ta’ tishin u ghaldagstant, huma
irrilevanti ghall-evalwazzjoni tal-effetti 1-ohra fuq is-sahha fid-dawl tal-prin¢ipju ta’
prekawzjoni.

Fil-kwalita taghha bhala l-awtorita ta’ sorveljanza tal-bazi ghat-telekomunikazzjoni u
ghax-xandir ta’ data bil-wireless, il-Mora kommun, Milj6- och hilsoskyddsnamnden,
ghandha tiddeciedi fuq l-azzjoni li ghandha tittiehed fuq l-ilment ta’ D. Bengtsson.

Huwa f'dawn i¢-¢irkustanzi li 1-Mora kommun, Miljé- och hilsoskyddsndmnden
iddecidiet li tissospendi 1-proceduri quddiemha u li taghmel lill-Qorti tal-Gustizzja
d-domanda preliminari segwenti:

“[Flir-rigward tal-Artikolu 174(2) KE, il-livelli ta’ referenza tal-kampijiet
elettromanjetici previsti mir-Rakkomandazzjoni 1999/519 [..] ghandhomx jigu
interpretati fis-sens li dawn ghandhom jigu kkunsidrati bhala linji gwida ghall-
implementazzjoni tal-principju ta’ prekawzjoni jew jekk l-imsemmi principju
huw(iex] kumplimentarju ghar-Rakkomandazzjoni 1999/519?

Fuq il-kompetenza tal-Qorti tal-Gustizzja

Skont I-Artikolu 92(1) tar-Regoli tal-Procedura taghha, applikabbli ghar-rinviju
preliminari abbazi tal-Artikolu 103(1) tal-istess regoli, meta 1-Qorti tal-Gustizzja
hija manifestament inkompetenti sabiex tiehu konjizzjoni ta’ rikors jew fil-kaz li tali
rikors huwa manifestament inammissibbli, il-Qorti tal-Gustizzja tista, wara li tisma’
lill-Avukat Generali, tiddec¢iedi permezz ta’ digriet motivat, minghajr ma tkompli
l-procedura.

II-Mora kommun, Milj6- och hilsoskyddsndmnden, brisposta ghal talba ghal xi
kjarifikazzjonijiet li gew indirrizzati lilha abbazi tal-Artikolu 104(5) tar-Regoli tal-
Proc¢edura, issostni li, fil-kuntest tal-attivita ta’ sorveljanza taghha, hija tikkostitwixxi
awtoritd amministrattiva li tezercita funzjonijiet gudizzjarji. Fid-dawl ta’ dan, hija
tissodisfa 1-kriterji stabbiliti mill-gurisprudenza sabiex tikkwalifika bhala “qorti
jew tribunal ta’ xi Stat Membru” fis-sens tal-Artikolu 234 KE. Barra minn hekk,
tinsab pendenti quddiemha kwistjoni, u hija ntalbet sabiex tiddeciedi fil-kuntest ta’
proc¢edura intiza sabiex tirrizulta f’'dec¢izjoni ta’ natura gudizzjarja.

TeliaSonera Mobile Networks AB hija tal-opinjoni li I-Mora kommun, Miljo- och
hilsoskyddsndmnden, ma hijiex qorti jew tribunal fis-sens tal-Artikolu 234 KE,
minhabba I-fatt li d-dover ta’ sorveljanza taghha ma jistax jigi kkunsidrat bhala
ezercizzju ta’ funzjoni gudizzjarja.

Tele2 Sverige AB tikkunsidra li l-attivita decizjonali tal-Mora kommun, Miljé- och
hilsoskyddsndmnden, taqa’ taht l-attivita ezekuttiva taghha u ma tistax tixxebbah
ma’ attivitd gudizzjarja. Barra minn hekk, ma hemmx kwistjoni bejn il-partijiet kif
deskritta mill-korp tar-rinviju.

II-Gvern Cek jesponi li -Mora kommun, Miljé- och hilsoskyddsnamnden, ma tagax
taht is-sistema gudizzjarja tal-Istat Membru kkoncernat. Peress li d-decizjonijiet
taghhajistghujkunus-suggettta’azzjoni quddiemil-Lansstyrelseuli, fil-kaz ta’awtorita
kwazi-gudizzjarja ghandhom jigu applikati b’'mod iktar strett il-kriterji stabbiliti mill-
gurisprudenza, b'mod partikolari fir-rigward tal-htiega ta’ indipendenza, hija ma
hijiex qorti jew tribunal fis-sens tal-Artikolu 234 KE.

II-Gvern Franciz jiddubita jekk il-Mora kommun, Miljo- och hilsoskyddsndmnden,
tistax tigi kklassifikata bhala qorti jew tribunal fis-sens tal-Artikolu 234 KE.

II-Kummissjoni Ewropea tal-Komunitajiet Ewropej tirrileva li, bhala awtorita ta’
sorveljanza, il-Mora kommun, Milj6- och hilsoskyddsndmnden, tista’ tindirizza
ordnijiet fuq l-operaturi tat-telefonija mobbli, u dan jikkostitwixxi funzjoni
amministrattiva. Ghaldagstant, ma tistax tigi adita bi kwistjoni quddiemha, u hija ma
tintalabx sabiex tiddeciedi fil-kuntest ta’ pro¢edura intiza sabiex tirrizulta f'de¢izjoni
ta’ natura gudizzjarja. Barra minn hekk, peress li I-kunsill municipali jista’ jirrevoka
l-hatra tal-membri kollha ta’ din il-kummissjoni meta l-maggoranza politika tal-
kunsill municipali ma tibqax tikkorrispondi ghal dik ezistenti fi hdan l-imsemmija
kummissjoni, jew fil-kaz ta’ emenda fl-organizzazzjoni ta’ din tal-ahhar, skont
1-Artikolu 10a tal-Kapitolu 4 tal-Ligi komunali 1991:900 [kommunallagen (1991:900)],
ir-rekwizit tal-indipendenza tal-korp tar-rinviju ma huwiex sodisfatt.

Skont gurisprudenza stabbilita, mill-Artikolu 234 KE jirrizulta li 1-qrati nazzjonali
jistghu jadixxu lill-Qorti tal-Gustizzja biss meta jkollhom kwistjoni pendenti
quddiemhom u meta jkunu msejha jiddeciedu fil-kuntest ta’ proceduri intizi sabiex
iwasslu ghal decizjoni ta’ natura gudizzjarja (ara d-digriet tat-18 ta’ Gunju 1980,
Borker, 138/80, Gabra p. 1975, punt 4; is-sentenzi tal-31 ta’ Mejju 2005, Syfait et, C
53/03, Gabra p. 1-4609, punt 29 kif ukoll tal-25 ta’ Gunju 2009, Roda Golf & Beach
Resort, C-14/08, Gabra p. I 5439, punt 34).

B’hekk, meta jaghmel de¢izjoni amministrattiva minghajr fl-istess hin ma jkun mitlub
jiddec¢iedi kwistjoni, fis-sens tal-gurisprudenza tal-Qorti tal-Gustizzja, il-korp tar-
rinviju ma jistax jitqies li qieghed jezercita funzjoni gudizzjarja (ara, b'mod partikolari,
is-sentenzi tad-19 ta’ Ottubru 1995, Job Centre, C-111/94, Gabra p. I-3361, punt 11;
tal-15 Jannar 2002, Lutz et, C-182/00, Gabra p. 1-547, punt 14, kif ukoll Roda Golf &
Beach Resort, iccitata iktar 'il fuq, punt 35).

Fil-kawza prezenti, ghandu jigi kkonstatat li, fil-kuntest tal-ilment ipprezentat
quddiemha minn D. Bengtsson, il-Mora kommun, Miljé- och hilsoskyddsndmnden,
tezercita funzjonijiet ta’ natura amministrattiva.

Fil-fatt, I-ewwel nett, jidher li din il-kummissjoni municipali hija responsabbli ghas-
sorveljanza fil-qasam tal-protezzjoni tal-ambjent u tas-sahha u ghandha bhala
funzjoni li tadotta l-mizuri korrettivi necessarji.

It-tieni nett, mill-process ipprezentat quddiem il-Qorti tal-Gustizzja bebda mod ma
jirrizulta li s-sitwazzjoni ta’ D. Bengtsson, qabel ma 1-Qorti tal-Gustizzja giet adita
mill-Mora kommun, Milj6- och hilsoskyddsndmnden, kienet tat lok ghal dec¢izjoni
li kontriha giet ipprezentata azzjoni quddiem dik il-kummissjoni. Ghalhekk, din hija
l-ewwel awtorita li semghet it-talba sabiex jitnaqqsu r-radjazzjonijiet mhux jonizzati
mahruga mill-bazijiet fil-qrib tar-residenza ta’ D. Bengtsson (ara, b’analogija, b'mod
partikolari, id-digrieti tad-10 ta’ Lulju 2001, HSB-Wohnbau, C-86/00, Gabra p-1-5353,
punt 15; tat-22 ta’ Jannar 2002, Holto, C-447/00, Gabra p. I-735, punt 21, kif ukoll tat-
12 ta’ Jannar 2010, Amiraike Berlin, C-497/08, Gabra p-1-0101, punt 20).

Konsegwentement, fil-kuntest li ta lok ghal din id-domanda preliminari, il-Mora
kommun, Milj6- och hilsoskyddsndmnden, ma ghandhiex 1-funzjoni li tistharreg
il-legalita ta’ decizjoni. Il-funzjoni taghha tikkonsisti f’li tiehu pozizzjoni, ghall-
ewwel darba, fuq ilment ta’ individwu. F'dawn i¢-¢irkustanzi, hija ma tintalabx sabiex

tiddeciedi kwistjoni, fis-sens tal-gurisprudenza tal-Qorti tal—Gustizzjg (ara, f'dan is-
sens, is-sentenza tat-12 ta’ Novembru 1998, Victoria Film, C-134/97, Gabra p. [ 7023,
punti 16 u 18).

guridi¢i kkoncernati jistghu jipprezentaw xi osservazzjonijiet quddiem il-Mora
kommun, Miljé- och hélsoskyddsndmnden, peress li tali fakulta ma taffettwax in-
natura tal-attivita imwettqa (ara, f'dan is-sens, is-sentenza tal-14 ta’ Lulju 2001,
Salzmann, C-178/99, Gabra p. 1-4421, punt 18).

Minn dan jirrizulta li, fil-kuntest tal-ezami tal-ilment ipprezentat quddiemha minn D.
Bengtsson, il-Mora kommun, Milj6- och hélsoskyddsndmnden gieghda tagixxi bhala
awtorita amministrattiva minghajr ma hija mitluba, fl-istess hin, tiddeciedi kwistjoni,
fis-sens tal-gurisprudenza tal-Qorti tal-Gustizzja, b'tali mod li qieghda tezer¢ita
funzjoni mhux gudizzjarja.

Fid-dawl ta’ dak li ntqal, ghandu jigi kkonstatat, skont 1-Artikoli 92(1) u 103(1)
tar-Regoli tal-Procedura, li 1-Qorti tal-Gustizzja manifestament ma ghandhiex
gurisdizzjoni sabiex tiddeciedi dwar id-domanda maghmula mill-Mora kommun,
Milj6- och hilsoskyddsnamnden.

Fuq l-ispejjez

Peress li l-procedura ghandha, fir-rigward ta’ D. Bengtsson, in-natura ta’ kwistjoni
mqgajma quddiem il-Mora kommun, Miljé- och hilsoskyddsndmnden, hija din li

tiddeciedi fuq l-ispejjez. L-ispejjez sostnuti ghas-sottomissjoni tal-osservazzjonijiet
lill-Qorti tal-Gustizzja, barra dawk ta’ D. Bengtsson, ma jistghux jithallsu lura.

Ghal dawn il-motivi, il-Qorti tal-Gustizzja (Il-Hames Awla) tordna:

II-Qorti tal-Gustizzja tal-Unjoni Ewropea manifestament ma ghandhiex
gurisdizzjoni sabiex tirrispondi ghad-domanda maghmula mill-Mora kommun,
Miljo- och hillsoskyddsndmnden (1-Isvezja), permezz ta’ decizjoni tat-2 ta’ Gunju
2009.

Firem

